
Die hernieude kluistering

AlIe siele wat as mens beliggaamd, volledig gefaal het in hierdie verlossingsperiode, word opnuut gekluister in die hardste materie van die nuwe aarde. 

Die siel is nou, vanuit haar toestand van vryheid, verban na die "jy moet toestand" in die materie en oorgelewer aan die wette wat God aan Sy stoflike skeppings gestel het.

Voorwoord

Die kloof tussen God en die mense word steeds groter omdat hulle hulleself meer en meer van Hom verwyder, en hulle na Sy teenstander keer. Maar geen mens kan hom ongestraf van Hom verwyder sonder om die ware lewe daardeur te verloor nie.

Daarom is die slae van die noodlot meestal nog die enigste middele wat God kan aanwend, want dit is "barmhartigheidsmiddele" wat die mens moet benut in die aangesig van die einde.

Betreur dus nie die mense wat plotseling uit die aardse lewe opgeroep word nie, want hulle kan nog in die hiernamaals na die “lig” toe kom. Erger daaraan toe is diegene wat die einde beleef sonder om hulle denke en ongelowigheid heeltemal te verander. Vir hulle is daar byna geen redding meer nie, want selfs die grootste Goddelike erbarming en oneindige liefde kan die lot van die hernieude kluistering nie van hulle afwend nie. Dit is die enigste moontlikheid om die siel ooit tot voleinding te laat kom, al is dit eers na oneindige lang tydsperiodes.

Maar tot die einde van hierdie aarde sal die Heer deur Sy Woord tot die mense spreek en hulle waarsku. En wie na Sy Woord luister, sal gered wees en Hom ewig dank, omdat Sy liefde hom volg tot by sy ommekeer.

M.G.

Die Lae Geestelike Peil van die Mense vereis `n Einde van die Aarde

B.D. 8427 - 3 Maart 1963

Wie eenmaal deurdronge is in geestelike kennis kan hom ook `n oordeel veroorloof oor die geestestoestand van die mensdom; en hy sal insien dat daar ook geen geestelike vooruitgang op hierdie aarde meer moontlik is nie. Hy sal kan nagaan dat die gebod van die liefde tot God en die naaste maar nog net selde in ag geneem word, en dat die minagting van hierdie gebod `n steeds groter duisternis tot gevolg het. En hy weet ook dat die vrye wil van die mense self deurslaggewend is en dat ook hierdie wil misbruik word, omdat hulle hulleself in toenemende mate na die teenstander van God keer en dat die mense daarom ook in sy mag is.

Redding sou wel moontlik gewees het as die mense maar bereid was om God se woord aan te neem wat Hyself na die aarde stuur, en wat ook waarlik die krag het om `n verandering van die menslike denke teweeg te bring. Maar juis hierdie bereidwilligheid ontbreek, en so gaan die mensdom onherroeplik die einde tegemoet, omdat daar aan die toestand van ontgeesteliking `n einde gemaak word. Omdat `n nuwe verlossingsperiode begin, kan dit die eindelose val in die diepte teenhou en waarin die wese wat as mens gefaal het, weer daar ingepas word in die terugvoeringsproses na die Goddelike wil.

Wie dus deurdronge is in geestelike kennis begryp ook alles wat daar sal gebeur. Hy weet dat `n verlossingsperiode ten einde loop en dat daar `n nuwe begin is, want hy ken die toestand van die ontgeesteliking van die mense. Maar hy weet ook dat die liefde van God steeds weer nuwe moontlikhede skep vir die wesens, wat eertyds uit Hom voortgekom het, om hulle na hulle doel te voer. En alleen deur die mense wat al deur geestelike kennis deurdronge is, kan ietwat hulp verleen word, omdat hulle ook hulle medemense in kennis stel van wat hulle weet. Maar ook daarom moet die vrye wil weer bereid wees om `n dergelike kennis aan te neem.

Die wil van die mense is egter in `n hoë mate verswak. Die mens sou hulle weliswaar altyd in `n toestand van krag kan verplaas en sou ook tot `n versterkte wil kan kom, maar daartoe is nodig dat hyself in liefde leef en die weg opgaan na Jesus Christus wat deur Sy kruisdood onmeetlike barmhartigheid verwerf het (vir die mense), dus ook versterking van die wil. Werke van liefde sal die mens altyd krag oplewer en `n roepe tot Jesus sal versterking van die wil gee, want dan is die wil ook nie meer heeltemal van God afgewend nie. Wie in liefde besig is, herstel ook die verbinding met God as die Ewige Liefde. Wie Jesus Christus aanroep, erken Hom as die Verlosser van die wêreld en daarmee ook God self wat in Jesus Christus mens geword het.  

U sou dus almal aan u toestand van swakte kan ontkom. U is nie aan uself oorgelaat in u kragteloosheid nie, maar te alle tye staan krag vir u ter beskikking, as u dit maar begeer. U sal hieroor steeds opheldering ontvang deur hulle wat al hierdie kennis besit, maar solank u u hart en oor sluit, gaan die woorde sonder uitwerking by u verby. U bly in u swakte en duisternis van gees en u vervul nie u aardse lewensdoel nie. Dwang word egter nie van die kant van God uitgeoefen nie, dit is volledig aan u vrye wil oorgelaat hoe u reageer op die onderwysing van u medemens. Maar dit word na u toe gebring, sodat u ook self `n beslissing kan neem. 

Maar wanneer u eie wil hom daarteen verset en u uit die toestand van geestelike duisternis geen uitweg meer weet nie, dan is u in `n net van leuens en dwaling verstrik wat u self meer kan verskeur omdat dit u geketting hou en deur God se teenstander self oor u heen gewerp word. En daar bly daarom alleen nog die enigste moontlikheid oor, naamlik om die mag van die teenstander te breek, dit wil sê om hom die moontlikheid te ontneem om die mense op aarde te bewerk. Dit beteken egter die ontbinding van die aarde met al haar skeppings, soos ook van alle lewende wesens tot die mens toe. Dit beteken dus vir u mense `n einde met die daaropvolgende kluistering in die harde materie en `n omvorming van al die materiële skeppings, met die doel om die nog gebonde geestelike op te neem wat hulle ewe-eens op hierdie aarde opwaarts moet ontwikkel.

`n Geestelike ommekeer op hierdie aarde het onmoontlik geword, omdat die mense nie die wil daartoe wil voortbring nie. Maar wat daarna kom, sal hulle wel as `n geestelike ommekeer herken, want daar sal na die ondergang van die ou aarde `n nuwe aarde ontstaan met onvergelyklike pragtige skeppings. Met geestelike ryp mense wat hulle geloofs- en wilsproef deurstaan het op hierdie aarde, wat as stamouers van die nuwe mensegeslag (menseras) op die nuwe aarde geplaas sal word. Want hulle gees sal verlig wees en hulle sal lewe vanuit die kennis oor God se liefde en Sy bestuur en werk in die heelal. En hulle sal ook weet dat alle skeppings slegs dien om die eens gevalle geestelike tot voltooiing te bring. Hulle sal weet dat aan die Goddelike orde vasgehou moet word, en dat alles wat buite die ordening tree, weer eindelose lang tye nodig sal hê om eenmaal weer tot die doel te kom, naamlik om hulle in die wet van die ewige ordening in te voeg en `n lewe te lei in onselfsugtige liefde.

Maar aan die einde van hierdie aardse periode het die liefde onder die mense volledig afgekoel, en is daar dus ook die diepste geestelike duisternis op die aarde. Slegs die liefde is die “lig” wat hierdie duisternis deurdring, slegs wie in die liefde leef sal ook in `n geestelik kennis deurdring. Hy sal daardie lig daarom in homself ontsteek en daarom is alle verskrikkings van die duisternis vir hom verby. Die helder lig van die waarheid sal die nuwe aarde verlig en alle mense sal in dié lig wandel, want hulle sal dan in die liefde lewe en wandel met God wie Self die liefde en die lig is van ewigheid. 

AMEN

Kringloop. Beëindiging van `n Verlossingsperiode

 B D 7997 - 3 Maart 1963

Die kring sluit homself. `n Verlossingsperiode wat `n lang tyd gelede begin is en wat `n baie belangrike verlossingsperiode genoem kan word, loop ten einde, want Ek self het in hierdie periode op die aarde neergedaal om vir al die geestelike die verlossingswerk te volbring. En na die verlossingswerk kon die eerste geestelike geeste terugkeer wat My nou erken en wat ewig by My bly, omdat hulle hulleself weer vrywillig omvorm het tot liefde.

Maar nou begin `n nuwe verlossingsperiode, en hiertoe is die oplossing van die materiële skeppings in-, op- en bo die aarde vooraf nodig plus `n totale omvorming van die aardoppervlakte. En al die geestelike sal daarom weer sy korrekte plek moet inneem na gelang van elkeen se graad van rypheid. Daar sal nuwe skeppings ontstaan wat die geestelike opneem volgens die graad van rypheid daarvan, en dit tot verdere ontwikkeling bring. En daar sal ook `n nuwe mensegeslag wees, voortkomend uit die wat My trou gebly het, mense wat die laaste geloofstryd op hierdie aarde sal deurstaan, en sodoende die laaste groot geloofsproef sal aflê.

Hierdie mense vorm die stam van die nuwe geslag wat die nuwe aarde sal bewoon, terwyl die wat nog volledig teen My weerspannig is, gekluister sal word in die vaste materie en sal hulle ontwikkeling omhoog opnuut moet begin.

Dan is `n aardse periode voltooi, dit wil sê dat daar weer `n kringloop haar hoogtepunt bereik het, sodat baie siele die uiterlike vorm kon verlaat en vir goed in die geestelike ryk terugkeer. Dat hulle dus die algehele verlossing bereik het deur Jesus Christus en hulle nou in die geestelike ryk hulle lewensdoel vervul. Dat hulle nou skep en werk volgens My wil wat ewenwel ook hulle s`n is, en dat hulle steeds verder omhoog styg omdat daar in die ligryk geen grense gestel is nie en al My kinders ewig na My sal streef. Want dit verhoog hulle saligheid steeds om die vervulling van hulle liefde te ondervind en tog nooit te verswak in die verlange na My liefde nie.

En netso gaan ook die proses van die terugvoer van die geestelike op die aarde verder. Want eindeloos lang tye en tallose ontwikkelingsperiodes moet nog verbygaan, voordat al die geestelike verlos is. Ek sê dit vir u, My dienare op aarde, omdat Ek maar weinig mense kan inwy in My Verlossingsplan, want weinige begryp My bestuur en werk om die gevalle geestelike na saligheid terug te lei.

En steeds meer seldsaam word die verbindinge vanaf die aarde tot My, steeds meer seldsaam is `n lewende geloof te vinde wat `n voorwaarde is dat Ek die mense die kennis kan laat toekom. Waar dit vir My egter moontlik is, daar werk Ek voortdurend op die mense in deur die spreek van hulle wat hulle vir My aanbied vir dienende werksaamhede. Hulle vind weliswaar weinig geloof by hulle medemens, maar desondanks openbaar Ek deur My bodes My Verlossingsplan aan alle mense wat My openbarings wil aanneem.

Ek laat hulle weet dat daar weer `n verlossingsperiode ten einde sal loop en `n nuwe sal begin. Dit sal `n buitengewone smartlike gebeurtenis wees vir hulle wat nie glo nie, wat hulle heeltemal aan My teenstander sal oorgee, wat in hierdie periode hulle verlossing nie vind nie en daarom nogeens die eindelose weg van ontwikkeling sal moet gaan. Ek sou hulle graag teen dit alles wil bewaar. Ek sou hulle wil terug voer en hulle binnelei in die hemelse geluksaligheid, maar Ek kan My liefde nie teen die wetlike ordening laat ingaan nie.  

Die mense moet in die laaste stadium van hulle ontwikkeling weer binne gaan in die ewige ordening, anders kan Ek hulle nie opneem in My ryk wat hulle eens vrywillig verlaat het nie.

Hierdie ontwikkelingsperiode waarin Ek self in die mens Jesus oor die aarde gewandel het, was buitengewoon seënryk gewees. En sodoende kon alle mense hulle vrymaak van My teenstander, omdat hulle maar slegs die barmhartigheid van My Verlossingswerk moes benut, want My Verlossingswerk was volbring vir alle mense van die verlede, die hede en van die toekoms.

En die kennis daaroor sal ook weer op die nuwe aarde tot die mense gebring word deur My Gees, want My onmeetlike liefde wil al die gevallenes help om opwaarts te gaan. En sodra die mens hom deur My laat lei, sodra hy sy weerstand opgee en My self erken in Jesus Christus, sal hy ook die weg van die terugkeer na My opgaan wat die mens Jesus hom voorgegaan het. Dan sal hy ook in die wet van die ewige ordening binnegaan en ook vir hom sal eenmaal die weg oor die aarde ten einde wees, hy sal vry kom van sy uiterlike gedaante en ingaan in die ryk van lig en saligheid.

AMEN

Sataniese Aktiwiteit gedurende die Eindtyd 

B D 6801 - 8 April 1957

Alle demone word losgelaat in die laaste tyd voor die einde. Die hel sal die laagste geeste uitspu en die vors van die duisternis gee hulle sy gedagtes in, sodat hulle vernietigend sal werk op die aarde onder die mense. En u mense sal u midde in sy grondgebied bevind en u sal mettertyd in gevaar wees om deur die helse magte verslind te word. Maar hulle kan u nie dwing nie. Altyd nog is dit u self wat hulle hulle besigheid toelaat, maar u sou u ook kan verweer teen hulle aanvalle en is waarlik nie onbeskermd aan hulle oorgelewer nie, omdat die goeie geestelike wêreld u netso ter syde staan en hulle wag slegs op u geroep om hulp om u te kan bystaan.

Die hel is losgelaat want God se teenstander weet dat hy nie baie tyd meer het nie, en hy benut hierdie laaste tyd werklik op elke manier. Baie helse kragte neem besit van die mense as hulle hulleself nie verweer nie, as hulle hulleself selfs verheug oor die optrede van die duister wêreld. Die demone soek om hulle gelykes te beheers, hulle neem hulle liggame in besit en realiseer werklik sataniese dinge. En dit is ook `n sekere teken van die einde want hulle het dikwels `n maklike spel. Die mense gaan al te gewillig op hulle voorstel in en hulle voer ook gewetenloos uit wat die demone van hulle verlang. Die vors van die duisternis het werklik groot mag oor die mense verkry en daarom word sy aktiwiteite steeds openliker, omdat hy glo dat hy die uiteindelike oorwinning in die stryd teen God sal behaal.

Daarom sal hy ook alles doen om die mense teen God op te steek, en hy sal nie afgeskrik word om ook hulle te bedreig wat vir God wil werk nie. Hy sal hulle groot probleme berokken deur sy handlangers, omdat hulle die geloof in God sal verloor, en hy sal probeer om alle van God uitgaande lig te doof, omdat sy verwaandheid geen grense ken nie. En so matig hy hom sodanig baie teenoor God aan, dat die Heer `n spoedige einde aan sy aktiwiteite sal maak. 

Maar die mense word in hierdie stryd betrek en hulle moet hulle daarin weerbaar maak, want hulle is nie sonder kennis van God se liefde en mag nie en hulle kan Hom in elke nood om hulp en beskerming aanroep wat aan hulle daarom ook sekerlik verleen sal word. Dus hoef geen mens die komende nood en verdrukking van die kant van die duistere wêreld te vrees nie, omdat die weg tot God vir elkeen oopstaan, en geen mens gehinder sal kan word om daarop te gaan nie.

En die demoniese aanslag is ook maklik vir elkeen om te sien en moet oorweeg word, en waar `n goeie wil is val sulke magte die geestelike aan, omdat die goeie aan God se sy staan en daarom sal die ligwêreld `n muur om hulle vorm. U mense moet wel versigtig wees en altyd waaksaam, maar u hoef nie angstig te wees nie; want u goeie wil sal alle gevaar verdryf of poog om dit af te weer. Daarom hang dit alleen van u self af waarheen hulle hierdie wil rig. Elke blik wat u in die ryk van die teenstander werp bemerk sy ondergeskiktes, en hulle lok u steeds meer op hulle terrein nader. Daarom is groot oplettendheid noodsaaklik, maar diegene is ook verseker van krag om dit ernstig te weerstaan wat hulle wil.

U kan wel in versoeking gebring word, maar nie gedwing word nie. Tog sal dit `n stryd wees en `n stryd bly vir u wat aan God getrou wil bly, en hy sal tot die einde deur bly probeer. Maar u kan hom weerstaan en as oorwinnaar te voorskyn kom, want u het eweveel beskerming en hulp van God se kant te verwag as wat Sy teenstander invloed op u sal kry. Maar u beslis self aan wie u die grootste reg toeken.

Die aktiwiteite van die hel en haar magte sal oral te herken wees, en meer daarom ooit laat die mense hulle daardeur beheers en gee hulle daaraan oor. Daarom het die tyd nou gekom waarin God self aan die aktiwiteite van Sy teenstander `n einde gaan maak en hom en sy aanhang ketting, sodat daar weer vrede sal wees onder die mense wat van goeie wil is. 

AMEN

Die Hernieude Kluistering is onafwendbaar vir die aanhangers van God se Teenstander

B D 8450 - 5 Maart 1963

Vol erbarming rus My Oog op die ontaarde mensdom, wat hulle in die mag van My teenstander bevind, en selfs nie bereid is om hulle aan hom te ontworstel nie. 

Hulle het hulle vrywillig aan hom oorgegee, en daardeur ontneem hulle My die reg om self kragtig in te gryp. Ek gaan nie teen die wil van My teenstander in nie, omdat u uself aan hom gegee het, maar hy trek u steeds dieper na benede en veroorsaak u verderf. U val in die diepte terug van waaruit u eens u ontwikkelingsweg oor die aarde begin het, en vanwaar u deur alle skeppings heen moes gaan om eindelik u bestaan as mens te bereik. En nou sal u dieselfde lot ten deel val, omdat u dit self wil, en niks doen om as mens van sy mag te ontvlug nie.

En of u ook hierdie kennis ter oorweging gegee word, u wil nie daarin glo nie, en daar is byna geen middel meer om u denke te verander nie, slegs groot rampspoed wat oor die aarde sal kom, bring dit nog teweeg voordat die einde kom. Solank u nog kan dink, is daar altyd nog die moontlikheid dat u `n keer oor uself sal nadink, dat u u met u liggaamlike dood besig sal hou en uself afvra wat hierna sal wees. Maar sulke gedagtes hou u meestal ver van u. U glo heeltemal niks nie en meen dat alles met die dood van die liggaam verby is.  

Maar u vergis u geweldig en u moet swaar vir hierdie dwaling boet. U neem egter ook geen waarheidsgetroue uitleg aan nie, en deur dwang mag u nie beïnvloed word nie. En kom `n groot nood oor u, dan kom u ook maar net in opstand teen die "MAG" wat dit oor u laat kom. Want sodra u in groot verdrukking kom, wil u graag iemand daarvoor verantwoordelik hou, selfs as u `n God en Skepper loën. Maar teen die slae van die noodlot sal u niks kan uitrig nie, en daarom sal u ook `n "MAG" moet erken wat sterker is as u.

Daarom is sulke slae van die noodlot en `n ongewone groot ellende nog die enigste middele wat u denke kan verander. Ek moet dit aanwend met die oog op die einde, en in verband met die lot wat Ek nog van u sou wou afwend.

Betreur nie die mense wat plotseling uit die lewe weggeroep word nie; want hulle kan nog in die hiernamaals tot voltooiing kom, as hulle nog nie geheel en al aan My teenstander ten prooi geval het nie en dan ook nog in die diepte wegsink om opnuut in die materie gekluister te word. Maar wee hulle wat die einde belewe sonder om hulle lewenswandel, hulle denke en hulle ongelowigheid te verander. Vir hulle is daar geen redding meer nie. En ook die grootste erbarming van My kant af, My oneindige liefde vir al My skepsele, kan daardie lot van `n hernieude kluistering nie van hulle afwend nie. Dit is die enigste moontlikheid dat die siel ooit tot voleinding kan kom, dat hy na `n oneindige lang tyd weer as mens die weg oor die aarde sal gaan en bewustelik die weg na My toe sal gaan om vry te word van elke uiterlike vorm.

Hierdie hernieude kluistering is dus `n daad van My liefde omdat Ek sulke siele aan die mag van My teenstander onttrek, en weer aan My wil onderwerp. Want die siel kan hom as mens alleen dan van hom bevry as hy bewustelik vir Jesus Christus aanroep om verlossing. Maar omdat die mense op aarde nou nie meer in Hom glo en Hom om hulp bid nie, kan hulle ook nie bevry word uit die mag van die teenstander wat hulle onherroeplik na benede trek in sy ryk in nie. Maar u mense het `n vrye wil en u kan om hierdie rede uself wel tot die Goddelike Verlosser wend en u sal gered wees vir `n tyd en ewigheid, of na hom.

U doen dit egter nie en u moet die gevolge van u weerspannige wil daarom ook op u neem. Maar altyd weer sal Ek u die kennis daaroor laat toekom en Ek sal elkeen persoonlik deur die "stem van die gewete" aanspreek. Ek sal hom die verganklikheid van alle wêreldse vreugde en goedere laat insien en hom self deur nood en leed laat gaan, ten slotte sal Ek nog deur die elemente van die natuur tot hom spreek. Maar sy wil dwing Ek nie, en daarom het hy self ook skuld aan die lot wat hy tegemoet gaan.

Ek sou hom onbegrensde saligheid wil skenk, maar hyself kies die toestand van onsaligheid, die toestand van die grootste kwellings en om geketting te wees. Daarom sal hy verkry wat hy begeer, want sy afhanklikheid van die materie veroorsaak vir hom weer die hernieude kluistering in die hardste materie. Want al staan daar vir My ook alle mag tot beskikking; Ek sal nie dwangmatig op die wil van `n ‘ek bewuste wese’ inwerk nie, omdat Ek anders teen My wet van ordening sou ingaan wat nooit as te nimmer kan wees nie.

Maar tot aan die einde sal Ek tot die mense spreek, en wie op My Woorde sal ag gee, sal gered word van die lot van die hernieude kluistering. Hy sal My ewig dankbaar wees dat My liefde hom agtervolg het totdat hy hom verander het.

AMEN

Kloof en Brug. Hernieude Kluistering. Kring van stromende Liefde

B D 4807 - 30 Desember 1949

Die kloof tussen My en die mensdom word steeds groter, want voortdurend word die aantal van hulle wat oortuigend in My glo, minder. Voortdurend word die krag van My "verteenwoordigers" op aarde swakker, wat wel in My Naam spreek, maar geen verbreiders van die suiwer waarheid is nie. 

Steeds meer mense raak afvallig van die geloof en keer hulle na hom wat My teenstander is. Hulle wend hulle tot die wêreld, wat sy ryk is, en vergroot so die afstand tot My wat hulle moet verklein tydens hulle aardse lewe. Hulle verwyder hulle van My en verbreed die kloof wat hulle van My skei. Maar dit gaan alleen tot by `n sekere grens, want as die grens oorskry word waar die krag van My liefde hulle nie meer bereik nie, verhard die geestelikheid in die mense weer tot vaste substansie. Maar solank die aarde nog bestaan, word die afvallige mense ook nog deur die band van My stromende liefde omvat; terwyl hulle daarbuite tree, ook die uiteenval van die vorms beteken wat hulle geestelike in hulle berg. Dit beteken die dood van die mense asook van die diere, dit beteken `n ontbinding van die skepping en `n opnuut vormgewing daarvan. 

En geen wese kan hom ongestraf van My verwyder nie, want hy verloor sy lewe as hy My verloor. Dus moet, wie in die lewe wil bly ook na My streef en soek. Hy moet probeer om na My toe te kom en om sodoende die kloof tussen My en homself kleiner te maak.

Maar waar geen geloof is aan My as Vader en Skepper van die ewigheid nie, daar is ook geen weg oor die kloof nie, want die brug wat tot My voer is onsigbaar. Slegs die geloof maak ook die brug sigbaar, want die geloof in My is ook die aanleiding om na My te roep. Die geloof in My voer ook tot die gebed (in gees en waarheid / opmerking van die uitgewer) en dit is die sekerste brug na My toe.

Tallose mense loop by die brug verby. Ook hulle wat "leier" wil wees vind dikwels self nie hierdie brug nie, omdat hulle woorde sonder lewe is. Omdat hulle op weë gaan wat nie as brug kan dien nie, weë, wat altyd weer na die uitgang terugvoer, omdat dit woorde is wat nie tydens die gebed uit die hart kom nie, en daarom ook nie My Oor bereik nie. Die brug wat die enigste weg is wat oor die kloof na My toe voer word dus nie betree nie.   

Eendag sal hierdie brug egter ook nie meer daar wees nie, want as Myne daar sal oorgaan is dit vir die ander te laat. Dan is elke weg afgesny en dan is daar geen redding meer vir hulle wat agtergebly het nie. Dan sal die afgrond hulle verswelg, dan sal die aarde hulle opneem, dan sal alles wat nie die weg omhoog gegaan het nie, maar self die diepte soek, en weer tot harde materie verander.

AMEN

God voer Sy Verlossingsplan deur

B D 8656 - 26 Oktober 1963

U sal nooit in staat wees om My teen te hou by die uitvoering van My Verlossingsplan van die ewigheid nie. Ek het wel gesê dat u deur innige gebed baie van u sal kan afwend, maar My Verlossingsplan is gebaseer op die wil van die mense, wat Ek van ewigheid deursien. Dus kon Ek ook dienooreenkomstig die tye bepaal waarin daar groot omwentelinge afspeel, en Ek sal My ook aan hierdie tye hou. Ek kan vir elkeen op grond van sy innige gebed voorvalle afwend. Ek kan elkeen so lei dat hy nie getref word deur gebeurtenisse wat Ek oor die mense laat kom en waarmee Ek My doel wil bereik nie, naamlik om die tot stilstand gekome terugvoeringsproses voort te sit. Maar ongewone gebeurtenisse het Ek u steeds vooraf verkondig, en hierdie voorspellings sal ook vervul word omdat hulle vervul moet word, as die Goddelike ordening weer herstel moet word.

Ek weet waarlik sedert die ewigheid wanneer daar nie meer volgens die Goddelike orde geleef sal word nie en kon daarom ook op hierdie tyd wys en die groot omwentelinge vermeld, wat onherroeplik sal plaasvind volgens My aankondigings. Die mense sal egter nooit sonder om te twyfel hierdie aankondigings glo nie, want dit wat voorspel is, wat hulle binnekort te wagte sal wees, gaan die menslike begrip te bowe. Hulle sal weliswaar aan die verloop van die wêreldgebeure kan sien dat `n verandering moet intree, omdat die mense op `n lae geestelike vlak beland het, wat duidelik te herken is aan die genotsug en die groot verlange na aardse welsyn, aardse goedere, eer en mag. Hulle sou dus deur die tekens van die tye kon insien, dat sulke aankondigings ten volste geregverdig was, sodat dit ernstig opgeneem moet word en hulle hulle eie lewenswandel nou in ooreenstemming daarmee moet lei. Maar die ongelowigheid is heeltemal te groot, dat van die mense aan sulke aanwysings gehoor sal skenk. Hulle lewe ongeremd `n suiwer aardse lewe en wys alle gedagtes aan `n ingrypende verandering, van hulle af weg. En daarom sal die mensdom oorrompel word deur `n natuurgebeurtenis van katastrofiese aard, wat van so `n omvang sal wees soos wat die aarde nog nooit beleef het nie. Die sal ook vir baie mense die einde van hulle lewens bring en sal lei tot chaos van die grootste omvang, wat `n groot ellende vir die mense sal inhou. 

En dit is `n laaste teken van vermaning en sal ook steeds weer aan die mense verkondig word. My bodes moet die mense daarop wys, sodat hulle die waarheid herken wanneer hierdie gebeurtenis plaasvind en hulle die laaste tyd tot aan die kort daaropvolgende einde nog goed kan benut vir die voltooiing van hulle siele. 

My bodes sal egter maar weinig of geen geloof vind nie, maar tog gee Ek hulle die opdrag om altyd te spreek waar die geleentheid daar is. Die mense wil nie gesteur word in hulle genotslewe nie, maar hulle sal plotseling wakker skrik en die komende gebeurtenis kan vir elke afsonderlike mens die einde beteken en hy sal niks van al sy aardse goedere kan saamneem na die hiernamaals nie. En daaraan moet hy altyd dink, want of hy verder ook nie gewillig is om te glo nie, weet hy tog dat hy sy aardse lewe nie met `n dag kan verleng nie, omdat die uur van sy dood vasstaan. Hy weet dat die einde ook eenmaal vir hom sal kom en dat dit enige dag kan wees, dat hy daarom alles moet agterlaat wat sy lewensinhoud uitmaak. Daarom mag hy die aardse goedere nie so hoog aanslaan nie, maar moet vir hom geestelike goedere verwerf vir die ewigheid. Dan sou hy eers wys handel, terwyl `n suiwer aardse lewe geen teken van wysheid is nie, maar `n verwarde denke. 

My Verlossingsplan van die ewigheid word uitgevoer en aan hierdie dag wat Ek My gestel het, sal ook vasgehou word, omdat die mensegeslag nie meer sy aardse roeping vervul nie en daarom deur die aarde verswelg sal word; met uitsondering van hulle wat My herken het, wat in My glo en My trou sal bly tot aan die einde, want die aarde moet verder haar doel vervul as skolingsplek vir die geestelike wat hulle op die weg van hulle terugkeer na My toe bevind. 

Daarom kan die groot omvormingswerk ook nie agterweë bly nie, en dit sal alles so gebeur soos wat Ek dit altyd weer voorspel het, omdat Ek die mense nie ongewaarsku laat nie. Ek bied vir elkeen nog genoeg geleentheid om die weg na My toe te vind, om in geloof en liefde tot My, die verbinding te soek. 

En waarlik, hulle sal nog gered word voor die einde, want Ek sal hulle al vroeër laat sterf, sodat hulle nie in gevaar kom om heeltemal af te sink nie, maar in die hiernamaals nog tot volle ontwikkeling kan kom. Of, Ek sal hulle aan die einde van die aarde wegneem en bring na `n oord van vrede, omdat hulle weer die nuwe aarde moet bewoon as stam van die nuwe mensegeslag (menseras). Glo dit tog, mense, - dit wat Ek u altyd weer aankondig, want daar is nie meer baie tyd nie en elkeen wat van goeie wil is kan nog gered word, sodat daardie verskriklike lot van die hernieude kluistering hulle nie tref nie.  

AMEN

Die Laaste Oordeel is ook `n Liefdedaad van God 

B D 5983 - 23 Junie 1954

Die laaste oordeel moet ewe-eens as `n liefdedaad van God beskou word, want ook daaraan lê die verdere ontwikkeling van die geestelike ten grondslag wat gefaal het in hulle laaste lewensproef op aarde, en wat in `n nuwe voltooiingsproses ingepas moet word om eenmaal die laaste doel te bereik.

Die laaste oordeel is sodoende `n definitiewe tot orde bring van wat in wanorde geraak het, dit is `n regstelling en invoeging in uiteenlopende vorms wat saamhang met die graad van rypheid van die geestelike. Dit is die beëindiging van `n ontwikkelingsperiode en die begin van `n nuwe na My plan van die ewigheid, waaraan die diepste wysheid en liefde ten grondslag lê. 

Want ook `n "veroordelende" God bly `n God van liefde, omdat My regverdigheid slegs so kan werk as My liefde dit as nuttig insien vir die geestelike en tog in ooreenstemming gebring het met die verkeerde denke en handeling van die mense wat die oordeel ten prooi val. Ook die grootste skuld moet op die een of ander manier versoen word, as hulle nie in die hande van Hom gegee sou word wat Homself as Soenoffer opgeoffer het nie.

Daar moet `n vereffening tot stand kom om hierdie groot skuld te verminder. En dié oordeel sorg nou juis vir hierdie vereffening, vir die plaas van die skuldige in die toestand waarin hy weer die skuld moet aflos omdat hy vrywilliglik nie die geskenk van `n versoening aanneem nie. 

Die laaste oordeel is dus geensins `n optrede van Goddelike toorn nie. Dit is slegs `n daad van liefde waarin ook My regverdigheid tot uitdrukking kom, omdat dit nie uitgeskakel kan word by `n Wese wat heeltemal volmaak is nie. Ek sou weliswaar elkeen van hulle My regverdigheid kan laat voel en sou as te ware elke sondaar onmiddellik kan straf, maar dit kom nie ooreen met My Wysheid nie en ook My Liefde sou waarskynlik nie besef kan word nie, want Ek is uitermate lankmoedig en geduldig. Ek skuif `n oordeel soos dit aan die einde van `n ontwikkelingsperiode gaan kom, solank as moontlik verder, om eers nog mense vir My te wen. Ek hou My beskuttende hand ook oor die onregverdiges en bose, omdat Ek hulle met My liefde wil oorwin en nie as bestraffende God deur hulle gevrees wil word nie.

As die tydstip egter gekom het waarop Ek die ordening sal herstel, omdat `n vrywillige terugkeer na My toe heeltemal sonder uitsig is, dan moet My liefde skynbaar ook terugtree. En nogtans is alleen dit die drywende krag. My liefde maak `n einde aan `n sataniese toestand en verhinder My teenstander van verdere verwoestende aktiwiteite.  

Ek red die siele van die val na die diepste diepte. Ek kluister hulle opnuut in die harde materie en voeg hulle op dié manier weer daarin, in die ontwikkelingsproses, `n vonnis wat weer slegs die verlossing tot doel het en nie die ewige dood nie. En dit bewys te meer My liefde vir alles wat Ek geskape het, vir alles wat "dood" is en tot die Ewige Lewe moet kom.

AMEN

Die "regstelling" van die Geestelike aan die Einde

B D 8219 - 21 Julie 1962

Die uur van afrekening waarin elke mens hom sal moet verantwoord voor Sy Regter kom verseker, want eenmaal moet die orde weer herstel word en elkeen wat teen hierdie ewige ordening ingegaan het, sal vir homself moet verantwoording doen. Die geregtelike vonnis sal daarom gevel word volgens regverdigheid en elke siel sal daardie lot ondergaan wat sy vir haarself berei het. Die geestelike wat haar weg deur die vorm gegaan het, sal daarheen verplaas word, waar sy volgens haar graad van rypheid tuishoort.

Die ou skepping word opgelos, dit wil sê al haar vorms word verander in skeppingswerke van `n ander aard, en die onverloste geestelike sal in hierdie vorms geplaas word om weer die weg van verlossing te begin, of voort te sit, waar hulle volgens hulle graad van rypheid tuishoort.

U mense kan nog na u verlustiging en vreugde u gang gaan en u word nie daarin gehinder nie, al is u doen en late nog so teen God in. Maar daar sal spoedig `n einde daaraan kom en u mense sal nie meer volgens u eie wil kan werk nie, omdat die tyd verstreke is waarin u vir u sieleheil werksaam sou kan wees. U het die tyd nie benut volgens God se wil nie maar die omhulsel om die siel nog meer verhard, en daarom vir uself daardie lot berei deurdat u steeds meer in die materie afgegly het en daarom nou ook weer tot materie word wat u al lankal oorwin het. Maar eenmaal moet die wet van die ewige ordening weer nagekom word. Al die geestelike wat as mens oor die aarde gegaan het, moet `n nuwe vorm kry, want die ontwikkeling omhoog moet verder gaan van waar dit onderbreek was. En ook die geestelike wat as mens gefaal het, moet weer opnuut die moontlikheid gegee word om homself in die terugvoeringsproses in te voeg. Dit kan weliswaar `n uiters harde vonnis genoem word, maar dit beantwoord alleen aan die vrye wil van die mens wat hy op aarde opnuut misbruik het en wat sy siel nou ook die hernieude kluistering in die materie besorg. Die siel sal weer opgelos word en moet opnuut `n eindelose lange weg deur die skepping aflê, totdat sy weer die stadium as mens binnegaan.  

Eenmaal sal sy die laaste doel bereik en elke uiterlike vorm kan verlaat, maar sy verleng of verkort self die tyd waarin sy eindelik as verloste die ligryk kan ingaan. En al is God ook onbepaalbaar lankmoedig en geduldig en probeer Hy in Sy liefde altyd weer om die mense daartoe te bring om die korrekte wilsbeslissing te neem, eendag sal die termyn verstreke wees. Dan tree Sy regverdigheid na vore en Hy herstel die ou orde weer, wat egter ook weer die "regstelling" van die geestelike beteken; `n verplasing in die uiterlike vorm wat aan sy graad van rypheid beantwoord.

Dié regspraak is gelyktydig die einde van `n aarde of verlossingsperiode. Dit vereis die vernietiging van die skeppingswerke op aarde, wat al die onverloste geestelike in haar berg wat in die "jy moet toestand" die weg van ontwikkeling afgelê het; ewe-eens die vernietiging van die mense wat hulle bestaan op aarde op geen enkele manier benut het om tot ontwikkeling te kom nie. Hulle word dus ook op die korrekte plek gesit, dit wil sê volgens die mate van hulle geestelike rypheid weer opnuut gekluister in die harde materie. En u mense staan nou voor daardie einde van die ou aarde, of u dit geloofwaardig wil vind of nie. U sal steeds weer daarop gewys word om uself nog voortydig te verander en in die wette van die ewige ordening binne te gaan, wat slegs `n lewe in die liefde vereis. Want die liefde is die Goddelike Beginsel wat ook u as Sy skepsele u eie moet maak, as u in die Goddelike orde wil lewe. 

U sal voortdurend vermaan word deur sieners en profete wat die nabye einde vir u sal aankondig. U sal gemaan word om aan u eintlike lewensdoel op aarde te dink, sodat die einde u nie verras en u nog belaai met skuld voor die "Regterstoel" van God moet verskyn nie; as u niks gedoen het om in die laaste vorm, as mens, uself te voltooi en as u ook nie van u oerskuld verlos is deur hierdie skuld tot onder die kruis te dra en Jesus Christus om vergewing gebid het nie.

Hy alleen kan alle skuld van u afneem, en daarom tree u vry van skuld voor God se regterstoel en u hoef die vonnis nie te vrees nie.

U sal dan die verblyf op aarde kan verwissel met dit in die geestelike ryk wat u ware Vaderland is. U sal in die ryk van die salige geeste kan ingaan en nóg die einde van die ou aarde, nóg die hernieude kluistering hoef te vrees. Want die Ewige God is geen strenge nie, maar `n regverdige Regter, wat u alles sal gee volgens u eie wil. AMEN 

Die Swaarste Straf

B D 4777 - 10 November 1949

Om gekluister te word in die hardste materie is die swaarste straf wat `n geestelike wese kan tref wat al as mens beliggaamd op die aarde was. Die ontelbare skeppings is al genoeg bewys dat tallose wesens weer hulle weg van ontwikkeling moet begin, want solank die geestelike dit nodig het om hulle te ontwikkel, sal daar ook aardse, stofliker, skeppings wees wat vir die geestelike as draers sal dien en wat die ontwikkeling moontlik maak deur die veelsydigheid en verskeidenheid van hulle vorm na gelang van die gedaante en die harder of sagter substansie. Solank as wat hierdie skeppings nie sal ophou om te bestaan nie, sal die geestelike ook nie verlos word nie. 

Gedurende die tyd van `n verlossingsperiode kan die geestelike hulleself uit die hardste materie omhoog ontwikkel tot en met die mens, want hierdie moontlikheid bestaan. Maar daartoe is die opgee van die weerstand gedurende `n vasgestelde tyd nodig, wat netso moontlik is, maar wat egter meestal teen die hardnekkigheid van die geestelike skipbreuk ly, wat aanvanklik so weerspannig is teen God dat ewighede kan vergaan voordat hierdie weerstand gebreek of verswak is. Skeppings wat vir die menslike oog, dikwels vir `n eindeloos lang tyd, onveranderlik lyk, gee blyke van hierdie weerstand. Ook vir die skeppings wat in `n sekere sin die korste van die aarde vorm en `n gewelddadige oplossing deur die Goddelike wil ervaar, moet die moontlikheid tot ontwikkeling van die geestelike gegee word.  

En vir die geestelike is een verlossingsperiode dus nie voldoende nie. Tog bespeur dit aan die einde van die tydperk die oproer in die heelal en het nou self belangstelling vir `n nuwe vorm, en die weerstand teen God word minder omdat dit Sy ontsagtelike krag en mag gaan bemerk. En God hou rekening met die verlange en los aan die einde van die periode alle skeppings op, wat dus nou `n keerpunt vir die geestelike beteken wat ewighede lank werklose geestelike was in die binneste van die aarde.

Die geestelike is nou voorberei om te dien en word in die uiterlike vorm ingelyf wat `n, al is dit aanvanklik maar `n minimale besigheid, toelaat. En die ontwikkelingsgang begin nou oor die aarde en lei ook verseker tot die beliggaming as mens, al is dit eers na `n baie lang tyd. Dit is `n verklaring vir die komende verwoesting van die aarde, wat in die ewige Verlossingsplan voorsien is en ofskoon baie menselewens daaraan ten offer sal val, beteken dit vir die geestelike verlossing, dat hulle hulle bestaan in ander nuwe vorms uiters verlangend sal tegemoet gaan.

AMEN 

Die Lot van die Godloënaars

B D 8603 - 1 September 1963

Dit is die grootste triomf van die teenstander wanneer hy `n mens van die geloof in een God afgebring het, Wie die wêreld laat ontstaan het en homself ook geskape het. Dan het hy bereik wat hy wil bereik, naamlik om God volledig te verdring uit die gedagtes van die mens. Dan hoef hy nie meer bang te wees om hom te verloor nie. Maar die mens wat `n God heeltemal verloën is in sy lewe ook `n liefdelose mens. Daarom het die teenstander invloed op hom, terwyl `n mens wat nog `n vonkie liefde in hom het, tog nog tot insigte kan kom dat daar `n werklike Mag bestaan, Wie sy lewenslot bepaal en van Wie hy self afhanklik is. Die eersgenoemde egter is met al sy sintuie aan die wêreld geheg. Vir hom bestaan daar buite hierdie wêreld niks, hy dink dat alles verby is en hy na die "niks" sal terugkeer na sy liggaamlike dood, en daarom geniet hy soveel as moontlik van wat die aardse lewe hom bied.

So `n mens kan ook oor `n skerp verstand beskik, hy word egter deur God se teenstander mislei en sal hom selfs aanmatig om "bewyse" te kan aanvoer wat die geloof in God tot niet sou moet maak. Alle skeppings trag hy om te verklaar as dat dit uit `n natuurkrag ontstaan het, dat hierdie natuurkrag egter `n Wese moet wees wat moet kan dink en `n Wil het, wil hy nie toegee nie. En sy denke sal ook net solank foutief en verward wees totdat hy `n klein liggie in hom ontsteek deur dade van liefde, waaroor alle kennis hom egter (deur eie skuld = opmerking van die uitgewer) ontbreek. Hy is dus nog heel en al in die boeie van die teenstander. 

En daarom gaan so `n Godloënaar met groot sekerheid `n hernieude kluistering tegemoet, want hy faal volkome met sy laaste beslissing op aarde. Hy is nog net so weerspannig teen God soos wat hy vroeër was met sy afvalligheid van God; hy behoort by die teenstander en moet uiteindelik ook sy lot met hom deel.

So `n mens kan deur verstandelike redenering ook geen opheldering gegee word nie, hy wil nie glo nie en hy sal daarom ook alle geestelike kennis verwerp as inbeelding en fantasie. Om nou aan so `n mens geestelike kennis te wil bybring, sal volkome tevergeefs wees, want God se teenstander is sy heer en die sal nooit duld dat iets vir hom duidelik word nie. Hy sal hom in steeds dieper duisternis dompel en die verblindende lig van die wêreld des te feller vir hom laat voorkom, sodat hierdie mens totaal onbekwaam sal word om geestelike dinge te glo. Die teenstander het hom heeltemal in besit geneem en laat hom ook nie meer los nie.

Dit gaan in die aardse lewe egter slegs daaroor dat die eertyds geestelike oergees nou in die stadium as mens vir God erken, sodat sy oerskuld van hom afgeneem kan word, wat slegs deur Jesus Christus kan gebeur. Hom moet hy erken en Sy Verlossingswerk aanneem, want daarmee neem hy ook God Self aan wat in Jesus die werk van versoening vir sy oerskuld volbring het.  

Maar solank die mens volkome ongelowig deur die aardse lewe gaan, bly hy belas met sy skuld en kan hy die geestelike ryk nooit binnegaan nie, maar hy moet opnuut die ontwikkelingsgang deur die skeppings van die aarde aflê in ontsettende kwelling en weer eindelose lang tye. Want ook in die ryk hierna sal dit nie slaag om `n Godloënaar van mening te laat verander en hom te beweeg om sy weerstand teen God op te gee nie, want hy sluit hom net soos op die aarde af van alle leringe, en teen sy wil kan geen lig in hom aangesteek word nie. 

Maar as `n mens op aarde, wat dink dat hy nie kan glo nie, iets ernstig doen om die waarheid te wete te kom of daar werklik `n God en Skepper bestaan, dan sou die moeite waarlik nie sonder sukses wees nie. Dan sal hy altyd weer daaroor nadink en ook verstandelik tot `n ander gevolgtrekking kom, want daar is genoeg bewyse in die skepping wat hom tot ander gedagtes sou kan bring. Die wil om die suiwer waarheid te wete te kom moet slegs aanwesig wees. Maar hierdie wil ontbreek by die mense wat hulle in die mag van die teenstander bevind,en hulle gaan daarom in volledige geestelike duisternis deur die aardse lewe. Maar ook sulke mense word steeds weer gekonfronteer met barmhartigheid, altyd word hulle weer onopvallend gehelp, want God se Liefde agtervolg ook sulke mense en soek om hulle vir Hom te wen. Hy reik hulle altyd weer Sy Hand, wat hulle alleen maar hoef te gryp om hulle daarom ook uit die mag van die teenstander te kan bevry. Maar nooit word hulle wil gedwing nie. En daarom bepaal die mens self sy lot en moet hy weer in `n gekluisterde toestand sy weg oor die aarde gaan, ooreenkomstig die wet van die ewige ordening.

AMEN 

Die geestelike keerpunt is geen ommekeer nie; maar `n hernieude kluistering

B D 4875 - 5 April 1950

`n Ontwikkeling na `n hoër vlak is nie meer op hierdie aarde moontlik nie. Selfs op dieselfde hoogte bly die mense nie staan nie, maar sink steeds dieper na benede. Hulle dryf oewerloos af en verwyder hulle so ver van My dat hulle kragteloos deur die aardse lewe gaan, waardeur dit ook heeltemal nutteloos is. En daarom is daar ook `n groot verandering nodig om die wegsink van die geestelike in die mensdom te stop, om `n nuwe weg te baan wat weer omhoog voer.

U mense, is nie bekend met My Verlossingsplan nie, behalwe die weiniges aan wie Ek My openbaar. Maar u sou daarvan kennis kan verkry as u uself met die vraag sou besig hou, waaraan die hele gebeure om u heen ten grondslag lê. U vraag lui egter anders. U vraag het slegs betrekking op aardse voordele, op die middele om groot wins te behaal aan aardse goedere. U brei u kennis slegs uit op daardie gebied en laat al die geestelike dinge buite beskouing. U sal daarom egter ook verras wees oor wat daar in die komende tyd gaan gebeur, u sal geen verklaring daarvoor vind wanneer u verstandelik sal soek om dit op te los nie.

Die kennis van My Verlossingsplan sou egter alles vir u verklaar. Die kennis van My Verlossingsplan van die ewigheid laat u alles met ander oë kyk en u verantwoordelikheidsgevoel sou gewek word, omdat u die lot van u siel na die dood bepaal deur u lewenswandel. Daar sou daarom nog van `n klein oplewing gespreek kan word, ofskoon ook maar weiniges dit ernstig neem wat hulle deur die wetendes as verklaring aangebied word. En daarom beëindig Ek `n ontwikkelingsperiode en laat `n nuwe begin. 

Dit is wel as `n keerpunt te sien, maar nie as `n ommekeer, of as `n plotselinge opbloei in die ontwikkeling van die geestelike nie. Dit is baie meer `n totale mislukking enersyds en die skepping van heeltemal nuwe ontwikkelingsmoontlikhede andersyds. Wat in die ou ontwikkelingsperiode gefaal het, begin weer in die diepste diepte sy ontwikkelingsgang, dit sit dus nie `n afgebroke louteringsproses voort nie. Juis daarom is die tyd vir die einde van hierdie periode ook so uitermate belangrik, want dit bepaal die lot van onuitspreeklik baie siele tot lewe of dood. `n Voortbestaan van hierdie aarde sou in geen geval vir hierdie siele bevorderlik wees nie, omdat hulle al lankal die verbinding met My verbreek het. Hulle is dus heeltemal sonder geloof, en in so `n toestand kan hulle ook nie die barmhartigheid benut wat hulle `n geestelike vooruitgang sou kon verseker nie.   

En tog word daar nog alle pogings aangewend om die afsonderlike siele tot aan die einde te red, dit wil sê hulle op hulle bestemming opmerksaam te maak. Maar hulle kan geen ondersteuning teen hulle wil in verkry nie en hulle wil steeds na benede streef, hulle laat hulle uitsluitlik lei deur die materie, waarin die nog op die laagste vlak van ontwikkeling staande geestelike hulle bevind. Maar Ek hou steeds rekening met die wil van die geestelike, aan hulle val ten deel wat hulle begeer. 

Sodoende word die harde materie weer die omhulsel van diegene wat al die laaste stadium van ontwikkeling bereik het, en die siele van die van My heeltemal verwyderde skepsele word opnuut gekluister in die skeppings van die nuwe aarde. En altyd moet die mense dié ontsettende lot voorgehou word, steeds moet hulle weer in kennis gestel word van My ewige Verlossingsplan, omdat dit die tyd van die einde is, omdat elke mens van die groot verantwoordelikheid bewus moet word wat hy teenoor sy siel het, sodat hy die laaste tyd nog kan benut tot redding van sy siel as hy die wil daartoe sou hê. 

Hy moet weet dat die einde kom en wat die einde vir sy siel beteken. Hy moet weet dat daar geen uitstel meer is nie, maar dat vervul word wat sieners en profete aangekondig het sedert die begin van hierdie verlossingsperiode; dat die einde onherroeplik kom en daarmee ook die laaste oordeel waar beslis word oor lewe en dood, oor lig en duisternis, oor loon en straf, oor hel en verdoemenis, Paradys en saligheid.

AMEN

Oor "die hel". Die hernieude kluistering. Die eindelose Liefde van God

B D 6638 - 7 September 1956

Ook die verwerplikste skepsel is `n kind van My liefde. Daarom geld My sorg vir hom ook onverminderd, sodat hy eenmaal na My sal terugkeer, ofskoon hy `n baie langer weg sal moet gaan om hom by My en My Oerwese aan te pas.

Ek laat hom nie val nie, en wat van My kant uit kan geskied, dit doen Ek om die skepsel by te staan, omdat hy homself deursien en verander. Maar die afstand na My toe is dikwels so groot dat die teenkrag `n baie groter invloed uitoefen, en My liefdestraling daarom onwerksaam bly. En daarom kan dit ook ewighede duur voordat die siel tot My nader kom, maar nooit gee Ek haar op nie.

As daar nou van `n "hel" gepraat word, dan is dit die konsentrasie van sulke afkeurenswaardige skepsele in die ryk hierna, wat reeds die aardse lewe met negatiewe gevolge afgelê het en ook in die hiernamaals steeds dieper gesink het, omdat hulle hulleself opnuut aan My teenstander oorgegee het. 

Voordat `n hernieude kluistering in die aardse skeppings nou sal plaasvind, wat altyd die begin van `n nuwe verlossingsperiode beteken, bevind hierdie wesens hulle as aanhangers van Satan in sfere waarin hulle hulleself deur hulle slegte hartstogte laat beheers, waar hulle mekaar allerlei kwaad aandoen en daar daarom steeds rusie en stryd is. Hulle probeer steeds om weer die swakkere wesens binne hulle bereik te trek en doen in opdrag van My teenstander alles, wat hulle steeds dieper laat wegsink. Dit is dus geen "begrensde oorde" nie, die hel is oral waar sulke diep gesonke wesens versamel, waar hulle teen mekaar woed. Om welke rede ook op die aarde van "hel" en "helse toestande" gespreek kan word, waar mense met duiwelse gesindheid mekaar haat oordra en op elke manier onheil stig. 

En tog is al hierdie wesens My skepsele waaroor Ek My ontferm, en wat Ek van hulle sonde en gebondenheid aan My teenstander sou wil bevry. Hulle staan nog geheel en al onder die invloed van hom wat hom bo My verhef het, en wat ook alle wesens wat deur hom geskape is, teen My aanhits sodat hulle ook afvallig en onsalig sal word. Maar dit was ook My kinders wat My krag laat ontstaan het wat onbelemmerd deur My teenstander gestroom het, en hom daarom in staan gestel het tot die skep van die wesens.

Daarom is My liefde ook vir hierdie skepsele bestem, al het hulle so diep gesink. Dit is vir u mense nou ook weer `n verklaring waarom daar weer `n nuwe skepping van die aarde tot stand moet kom. Ek dink netso aan die ongeluksalige skepsele in die diepste diepte as aan die mense op die aarde. Ook hulle wat al eindeloos lank smag in die mag van My teenstander wil Ek weer die weg aanwys. Ek wil hulle van hom ontneem en opnuut kluister in die vaste vorm, sodat hulle ook weer die weg opwaarts kan gaan en sodat hulle teenstand wat hulle My nog in die sterkste mate bied, langsaam sal afneem. Die liefde tot die gesonke wesens is onveranderd en sal nooit minder word nie. Anders as deur `n hernieude kluistering in die skeppings, is My liefde nie aantoonbaar nie, en op `n ander wyse is daar ook geen resultaat of terugkeer moontlik nie, en daaruit voortkomend ook die noodsaaklikheid van `n omvorming van die aardoppervlak - soos wat Ek dit steeds weer aan u verkondig.

Dit is slegs liefde wat My tot My werk en bestuur in die heelal beheers, ook as u mense geen liefde daarin kan herken nie. Eendag sal u My Verlossingsplan verstaan en Hom lof en dank toesing Wie ook u weggevoer het uit die nag en dood. - Wie alle wesens wil salig maak, wat uit Hom voortgekom het en hulle ook met onveranderlike liefde gedenk wat Sy hulp die dringendste nodig het, omdat Sy teenstander hulle geketting hou. 

AMEN  

Die kwellings van `n hernieude kluistering in die materie

B D 4631 - 8 Mei 1949

Met woorde kan die kwellings nie beskryf word wat `n hernieude kluistering in die harde materie vir die geestelike beteken nie, want dit is `n toestand wat vir die menslike verstand onbegryplik is. Die geestelike ervaar homself as werklik, en tog kan hy sy wil nie gebruik om hom bewus te maak, as bewys van sy werklike bestaan nie.

Die geestelike is gekluister en was oorspronklik geskape as iets wat vry kon werk. Daarom beteken sy onmag, sy kragteloosheid en sy gekluisterde toestand nou onuitspreeklike kwellings vir die geestelike, wat dit veeleer wederstrewig in plaas van gewillig maak om hom onder God se wil te buig.  

En die mensdom is in die besit van `n vrye wil en gaan hierdie kwellende toestand tegemoet. Hulle sou nog voldoende tyd hê om die noodlot van hulle af te wend, maar hierdie toestand kan deur geen enkele voorstelling van mense wat weet, aanvaarbaar of duidelik gemaak word (vir hulle) nie. Die geloof in `n vergelding en die voortlewe van die siel ontbreek hulle heeltemal, waardeur ook niks met onderrig bereik kan word nie. En daarom is die nood waarin die siele van die meeste mense hulle bevind, onuitspreeklik groot. 

Die mens is nog "Heer" oor die skepping. Hy staan in `n sekere mate bo en kan die skepping vir homself tot nut maak volgens sy wil. Maar eendag sal hy self weer `n stukkie skepping wees, aanvanklik `n dooie, onbeweeglike ding wat benut kan word maar ook onbenut kan bly vir `n ondenkbare lang tyd. Eendag sal hy ver agter staan teen wat hy nou is. Daar sal `n eindelose lang tyd verbygaan totdat hy homself weer opwaarts ontwikkel het tot `n mens, tot die wese wat met `n vrye wil begaafd is en die krag besit om hierdie wil te gebruik.

Deur hoeveel periodes die geestelike egter moet heengaan, hoeveel kwale dit moet duld en welke dinge hy in `n geestelike toestand moet uitvoer, kan `n mens nie begryp nie en daarom is dit vir hulle ongelooflik. En tog dra hy self die verantwoording vir die lot van sy siel na die dood.

Nog het hy die moontlikheid om werke van liefde te verrig wat dié bittere lot van hom sal afwend, nog het hy die geleentheid om kennis te neem van God se wil deur die aanhoor van die Goddelike woord.

En as hy hierdie wil nakom, verander sy wese heeltemal en maak hy aanspraak op `n toestand van lig en op die vryheid na sy liggaamlike dood. Nog kan die mens sy verstand gebruik en nadink oor homself, Sy Skepper van die ewigheid en sy aardse lewensdoel. En as hy maar net wil, sal hy ook kan glo.

God wend Hom met Sy barmhartigheid tot alle mense en gee hulle `n aanduiding om die korrekte rigting in te gaan en die korrekte weg te kies. Bied die mens geen teenstand daarteen nie, laat hy hom op die korrekte weg stel, en die ware doel word is aan hom verseker.

Maar God respekteer ook die weerstand, dit wil sê Hy dwing die mens nie teen sy wil nie. Maar daarteenoor dra die mens ook die verantwoordelikheid vir sy siel, en hy berei vir haar die lot wat uitermate kwellend is. Sy moet tot haar onuitspreeklike verdriet die weg van die hernieude kluistering gaan, want die barmhartigheid van God mag nie afgewys word nie, omdat dit ook `n afwysing van Sy liefde sal beteken. Dit is derhalwe `n verwydering van die geestelike van God af, in plaas van nadering tot Hom, wat die bedoeling en einddoel van die aardse lewe is.

Aan die eindtyd bewandel maar weinig mense die korrekte weg. En daarom is die nood reusagtig groot en vereis dringend hulp. Daarom moet van die kant van die dienare van God op aarde van die verskriklike lot gewag gemaak word wat die menslike siel te wagte staan, as hy homself nie verander in die laaste tyd voor die einde nie. Die einde moet vir hulle steeds weer voorgestel word as naby, want die tyd gaan snel heen en die grootste inspanning is gebiedend noodsaaklik voor die ondergang om nog siele te red wat sulke vermanings en waarskuwings sal aanneem, en hulle wil na die goeie keer. Want die dag sal onverwags kom en ontelbaar baie mense in die verderf stort, in die dood, dit wil sê in `n geestelike toestand waaruit hulle hulleself eers na `n eindeloos lang tyd sal kan vrymaak. Mense, laat u tog waarsku, want dit gaan om die Ewigheid. Dit gaan om uself, om u siele wat in die grootste gevaar is en tog nog gered kan word, as u van goeie wil is. AMEN

Kan die geestelike partikels ly gedurende die hernieude kluistering?

B D 8511 - 28 Mei 1963

Elke wese verloor weer sy ‘ek bewussyn’ wanneer hy as mens volledig tekort geskiet het, en die lot van die hernieude kluistering nie meer kan misloop nie. En dit is die verskriklikste wat dit kan oorkom. Want ofskoon die wese dan, deurdat dit opgelos is in ontelbare deeltjies, nie meer as `n volledige wese gevoelens kan ervaar soos wat u mense dit waarneem nie, so is dit tog onvoorstelbare kwellings, omdat die wese eertyds in vryheid geskape was en ook as mens al `n deel van sy vryheid teruggewen het, terwyl dit nou `n geestelike is en hierdie kluistering as `n ontsettende kwelling ondergaan.

Want ‘ek’ bewuste wesens was eens deel van My uitgestraalde krag, hulle was in die hoogste graad lewensvatbaar, dus nie slegs dooie vorms nie. Maar dit het hulle toe geword toe hulle van My afvallig geraak het. Want toe die geestelike substansies verhard het, het die eintlike lewe daaruit ontvlug, anders gesê, My krag het hierdie vorms nie meer met straling, wat eers aan alles die lewe gegee het, vervul nie. En die opgeloste dele sal ook weer solank sonder lewe wees, solank hulle nie deur My liefdeskrag bestraal kan word nie. 

Maar dat hierdie "dooie" deeltjies desondanks nog gevoelig kan wees, is vir u mense onbegryplik. Anders sou hulle egter nooit gereageer het wanneer die mag van My liefde hulle gesoek het om te vang en te omsluit nie, sodat die gevalle geestelike tot materie omvorm kan word. Want ook sy weerstand is `n reaksie wat bewys dat die geestelike bepaalde kwellings ondergaan en hom daarteen verset. En in hierdie toestand van kwelling bevind die hele skepping homself, want dit is onderworpe aan `n wet waarvan Ek self die Maker is. Hulle is gevange en moet hulle plaas onder My wet van Ewigheid, wat vir die eertydse in vryheid geskape geestelike besonder kwellend was. Maar as dit nie van hierdie kwelling kan gewaar word nie, dan sou daar ewiglik geen ommekeer meer vanuit die dooie toestand moontlik gewees het nie.  

U mense sal dit weliswaar nooit kan begryp nie, maar u moet dit glo. Anders sou u nooit `n afdaling in die diepte hoef te vrees nie en u sou totaal onverskillig wees oor wat daar met u na die dood van u liggaam sal gebeur. Op aarde het u weer die ‘ek’ bewussyn en u is tot op `n sekere hoogte vry en tog is u nie heeltemal gelukkig nie, solank u nog nie deur `n volledige oorgawe die verbinding met My gevind het nie. Solank u leef, kan u hierdie verbinding nog bereik, verloor u egter weer u ‘ek’ bewussyn, dan is elke vryheid ook verlore. U werksaamheid word dan weer volgens My wil bepaal en u kan glad geen eie wil gebruik nie. U sal dan geestelik in die diepste duisternis wees, want u sal niks weet oor u bestaan nie, omdat u opgelos is, en moet altyd maar net die funksies uitoefen waarvoor u God en Skepper u bestem het.   

En as u eenmaal in `n toestand van sielerypheid hierdie lang tyd in die "jy moet toestand" kan deurkyk, dan sal u ook oor die onmeetlike kwellings weet waardeur u siel in ontelbare, telkens ander vorms moes heengaan. En dan sal u ook begryp waarom My liefde u voortdurend aanspoor en waarsku om dié ontsettende lot te ontglip. Want u kan nie meer in die "niet" vergaan nie, omdat u onverganklik is, u kan slegs eenvoudig opgelos word en sal bly bestaan en sal ook nooit sonder gevoelens wees nie. Die mense moet altyd net aanvaar wat Ek hulle as waarheid laat toekom. Want Ek wil onware veronderstellings regstel, soos ook die dat die opgeloste geestelike geen vermoë tot gewaarwording het nie, dus dat haar toestand daar een is van "nie wees nie." Dan sou die ontwikkelingsgang tog geen rypwording wees tot by die staat waar sy weer as mens haar ‘ek’ bewussyn verkry nie. Want slegs deur lyding en diens word die wesenlike, sowel vir sy beliggaming as mens, asook gedurende die menswees verlos. Dit mag nie vergeet word welke verskriklike skuld die wese op hom gelaai het deur sy afval van weleer nie, en hoe hy hierdie skuld nou weer vergroot as hy die laaste barmhartigheidstyd as mens onbenut laat en weer in die diepte wegsink.

En ofskoon `n totale delging van sy skuld, deur die wese self, nie moontlik is nie, moet hy tog boet en ly solank hy nie van die skuld bevry is deur die Verlossingswerk van Jesus Christus nie. Deur die werk van barmhartigheid en ontferming van Jesus aan te neem in die aardse lewe, is die opdrag van die mens, want daardeur sou hy maklik opwaarts kan gaan. Maar as hy nou weer faal en geen hulp van Bo wil aanneem nie, as hy weer afgly na die diepte, dan is dit ook begryplik dat sy lydensweg opnuut begin wanneer sy siel weer opgelos word en weer die weg deur die skepping begin.  

Ook aan die leed sal geen einde kom nie, totdat die groot skuld eenmaal gedelg word deur Jesus Christus, as die wil van die mens nie berei word om die weg te gaan tot die kruis en van Hom vergewing van sy skuld afsmeek nie. Hierdie groot barmhartigheid staan u mense op aarde ter beskikking. Maar as u dit nie benut nie en daarby verbygaan, sal u leed ook geen einde kry nie, want u bevind u dan op `n groot afstand van My, u God en Skepper, en dit beteken onvryheid, ligloosheid en kragteloosheid en sodoende sal u ook nie salig word nie. AMEN 

Saligheid of Hernieude Kluistering. Die Vrye Wil

B D 6598 - 18 Julie 1956

Wat ookal u strewe op aarde mag wees, dit sal aan u vervul word. Want volgens u begeertes, sal u gegee word wanneer u aardse lewe ten einde is. Is u verlange na geestelike goedere dan sal die geestelike ryk u dit volop bied, maar was slegs aardse rykdomme u begeerte, dan sal die aarde u ook weer opneem. Die materie wat u nastreef sal dan weer u omhulling word soos dit gewees het vir ondenkbare tye. U het egter altyd vir uself daardie lot geskape wat u na u sterwe ten dele val. 

Wanneer u egter die barmhartigheid ten dele val om nog voor die einde van hierdie aarde opgeroep te word, dan word u nog `n kort tydjie toegestaan waarin u nog die aardse begeertes kan aflê, waarin geestelike goedere u nog `n keer aangebied word, wat u dan slegs hoef aan te neem om dit ook in besit te kan neem tot u heil. Maar weer is dit u vrye wil of u hierdie laaste barmhartigheid nog wil benut of by u laat verbygaan, en daarom onherroeplik weer in aardse skeppings ingelyf word omdat u dit nie anders wil nie. U kan slegs salig wees in die besit van geestelike goedere, dit is My voortdurende vermanende en waarskuwende geroep wat vir alle mense geld, solank hulle nog op die aarde vertoef. U almal sal die gevolge van u aardse lewe moet dra, want dit is die wet van die ewige ordening wat ook nie My liefde ongedaan kan maak nie. Ek kan nie die saligheid uit barmhartigheid berei aan hulle wat teen My wil en teen My orde in op die aarde lewe nie, wat dienare van die wêreld is en daarom die aanspraak op `n salige, geestelike ryk verspeel.    

Solank hierdie aarde nog bestaan, is die bron van My barmhartigheid ook nog geopen, sowel op aarde asook in die geestelike ryk. En alle verkeerd denkende en verkeerd lewende siele kan die barmhartigheid verkry, maar almal behou ook die vrye wil.

Maar nog bestaan die moontlikheid om die wil te verander. Nog word aan die dwalendes, hulle wat op aarde of ook in die hiernamaals, liefdevolle aanwysings gegee om oor hulle eintlike opgawe te besin. Nog is die geestelike wêreld ywerig besig om aan hulle toegang te verskaf tot die gedagtes van die mense op aarde, soos ook die ligwesens in die hiernamaals die siele benader. Hulle almal probeer die gedagtes van die siele korrek te lei, hulle oë na My toe te wend en `n verlange na “lig” in hulle op te wek, sodat hulle nie daar verbygaan waar die bron van barmhartigheid dit vir hulle open en waaruit hulle nou kan put tot heil van hulle siel nie.  

Maar ook hierdie barmhartigheidstyd sal verbygaan en dan kom die dag onherroeplik waarop elke siel gegee word wat sy begeer. En wie nooit aandag bestee aan geestelike goedere nie sal met leë hande vertrek en `n ontsettende lot op hulle moet neem. Want dan het `n verlossingsperiode ten einde geloop en daarom breek `n eindelose lang nag aan vir die wesens, van wie die wil in `n verkeerde oordeel was.

Maar `n saligheid wat hulle nie vermoed nie word aan hulle toebedeel wat na My streef en daarom aardse goedere verag het. 

Die ryk hierna sal egter netso min nog `n ryk van saligheid wees, want al die onsaliges moet weer die ontwikkelingsgang gaan in onuitspreeklike kwelling, om eens weer tot die vryheid te raak. Eenmaal kom vir alle wesens weer die vrye keuse, en dit lê by hulleself of hulle die tyd van kwellings verleng of in `n kort tydjie al ingaan tot die saligheid. Almal word gehelp om die doel te bereik, want My barmhartigheid stort Ek onbeperk uit, en wie die barmhartigheid gebruik is van alle nood en kwelling bevry.

AMEN

Skeiding van die Geeste. Die Einde van `n Aardse Tydperk

B D 7611 - 30 Mei 1960

Die gang as mens deur die aardse lewe is die laaste ontwikkelingsfase op die ontwikkelingsgang van die eens geestelike oergees op hierdie aarde. Die gang is die afsluiting van `n tyd wat aan die geestelike toegestaan word vir sy opwaartse ontwikkeling. Dit is die afsluiting van `n periode waarin die oergees weer sy volmaaktheid kan bereik, as hy die laaste fase, dit wil sê die stadium as mens, nuttig gebruik en sy wil korrek rig. Hy kan dus sy doel bereik en volledig vergeestelik weer in daardie ryk binnegaan waarvandaan hy eens uitgegaan het. Hy kan tot die “lig” terugkeer, tot die Oerbron van die ewigheid, tot die Vader uit Wie hy eens as `n skepsel voortgekom het. 

Maar hoe kort hierdie aardse lewenstyd ook is, in vergelyking met die eindelose lang tyd van voorontwikkeling, tog bestaan die groot gevaar dat die mens weer opnuut sy wil misbruik, dat hy nie na die voleinding streef nie, maar weer afgly na die diepte. En omdat dit sy vrye wil is, word dit ook nie vir hom belet nie, soos hy omgekeerd ook nie gedwing kan word om sy wil korrek te rig nie.   

Dit gaan daar dus om sy wil `n tweede keer te beproef, en hy moet hierdie proef as mens aflê. Anders sou sy gang deur die aardse lewe vergeefs wees, wat ook `n hernieude kluistering in die materie tot gevolg kan hê as aan hom nie nog die laaste barmhartigheid toegestaan word om in die hiernamaals langsaam hoër te styg nie, egter onder baie moeiliker omstandighede as op die aarde.  

Solank `n aardse tydperk nog nie afgesluit is nie, bestaan hierdie moontlikheid ook, omdat die ryk nog altyd hierna oopstaan vir die siele wat onvoltooid van hierdie aarde skei. Maar die poorte tot dié ryk hierna sal hulle sluit sodra hierdie verlossingsperiode afloop en dit weer nuut begin. Want die beëindiging van `n ou tydperk beteken ook `n volledige skeiding van die geeste, dit beteken `n opnuwe ordening van al die geestelike in die uiterlike vorms of skeppings wat beantwoord aan sy ontwikkelingsgraad. En ook in die laaste tyd sal die hel alles uitspu ten behoewe van die hernieude kluistering, dan sal ook elke moontlikheid in die ryk hierna verby wees om hulle trapsgewys te ontwikkel. Daarom word daar vooraf nog baie verlossingsarbeid verrig om ook uit die diepte nog baie siele te red van `n tweede kluistering in die materie. Daar sal `n groot sifting wees in die hiernamaals en op aarde. En as die mense op aarde sou bedink hoever hulle al gevorderd is en hoe kort hulle voor hulle voleinding staan, dan sou hulle waarlik al hulle krag aanwend om die kort tyd nog te benut wat vir hulle nog oorbly voor die einde. 

Maar hulle neem ook niks ernstig op wat daaroor aan hulle ter oorweging gegee word nie. Hulle benut die tyd nie om hulle doel te bereik nie en die laaste barmhartigheid, van beliggaming as mens, gaan sonder resultaat by hulle verby. Want ook alle barmhartigheidsmiddele wat My liefde hulle laat toekom, word of nie aangeneem of nie gebruik nie. En `n eindelose lang ontwikkelingsproses loop ten einde sonder resultaat vir die menslike siel, vir die eens geestelike oergees wat tot God moet terugkeer.

Die mense kan egter maar net vermaan en gewaarsku word, en dit geskied in `n hoë mate deur die Goddelike Woord wat van Bo vir die mense deurgegee word as ongewone barmhartigheidsmiddel van die oorgrote liefde van God. En alle mense word aangespreek en hoef maar net hart en ore te open om die krag van die Goddelike woord ook te bemerk, en in sekerheid opwaarts te gaan. Elke mens het dus die moontlikheid om "krag" te gaan haal, maar hy moet van goeie wil wees en poog om die doel van sy aardse lewe te vervul. Hy moet in die kort tydjie tot aan die einde van sy lewe bewustelik lewe, hy moet die wil van Hom vervul wat hom die lewe gee en homself aan Hom oorgee en tot Hom bid om barmhartigheid en krag. En dan sal hy ook sy doel bereik, want hierdie bede sal altyd vervul word en God sal elkeen seën wat Hom om krag en barmhartigheid vra en sy aardse weg sal nie vergeefs wees nie.

AMEN

Oplossing. Werk van Vernietiging. Hernieude Kluistering

B D 4353 - 25 Junie 1948

In `n wêreld van haat en liefdeloosheid kan daar geen geestelike vooruitgang meer opgemerk word nie en die aarde verloor haar eintlike doel, naamlik om die beliggaamde geestelike in haar tot ontwikkeling omhoog te help. Gevolglik het die tyd dus gekom waarin die menigvuldige skeppings wat dié doel moes vervul, opgelos word, en die geestelike bevry kan word ten behoewe van nuwe vorms.  

Maar vir die mensdom beteken hierdie oplossing `n val uit die alreeds beklimde hoogte na die diepste diepte. Dit beteken `n terugval in die hardste materie en `n tweede gang deur alle skeppingswerke op die nuwe aarde.

Die mense is as gevolg van hulle gebrek aan liefde volkome onwetend. Hulle het geen begrip vir dit wat voor hulle lê nie en hulle het ook geen sin om daaroor na te dink nie, wanneer hulle die kennis daaroor ter oorweging gegee word. Hulle hou hulle nie besig met geestelike probleme nie, en dit is ook `n teken dat die tyd van die ontbinding van die ou aarde gekom het. En hulle is ook vir geen uitleg toeganklik nie. Hulle lewe slegs vir hulle wêreldse interessanthede en wys alle geestelike gesprekke af, en daarom lewer vermanings en waarskuwings geen resultaat op nie. 

Maar wanneer elke moontlikheid wegval om `n geestelike verandering op aarde te bereik, as `n geestelike oplewing glad nie moontlik is nie, dan is daar nog maar net `n algehele verval te verwag. Dit sal God egter nie laat gebeur nie, want Hy sal die aarde voor die tyd omvorm, wat wel met werke van algehele vernietiging gepaard sal gaan, maar wat in die plan van die Ewigheid voorsien is. Die volledig ontaarde mensegeslag, dit wil sê die geestelike wat daarin gebonde is, word weer die moontlikheid gegee vir `n opwaartse ontwikkeling, omdat God se liefde geheel en al niks laat val nie, al verset hulle hulleself ook heeltemal teen Hom.  

Die laaste vernietiging van die aarde sal daarom tegelyk `n daad van die grootste barmhartigheid wees, maar dit sal onherroeplik plaasvind om `n nog steeds dieper wegsinking van die mense te verhinder.

Want hulle het in hulle liefdeloosheid al alle verbindinge met God verbreek en die kloof tussen Hom en hulle wyer gemaak, sodat die krag by hulle ontbreek om hulle opwaarts te ontwikkel.

En daarom kom God hulle tot hulp. Hy beroof hulle van die uiterlike vorm en bind die geestelike opnuut. Daardeur kan die eindelose wye kloof wat deur die vrye wil van die mense tot stand gebring is, weer smaller gemaak word in `n "jy moet" toestand, sodat die geestelike in `n geestelike toestand weer daardeur tot God kan naderkom en sal eenmaal weer die moontlikheid gegee word om die vryheid van die wil goed te gebruik om na God toe te kom, al is dit ook na `n eindelose lang tyd. 

AMEN 

Die Einde van `n Verlossingsperiode, en die Begin van `n Nuwe

B D 7756 - 26 November 1960

In hierdie verlossingsperiode sal daar geen geestelike ommekeer meer plaasvind nie, want die geloof in My het by die mense verlore gegaan. En al word My Evangelie nog uitgedra in die hele wêreld, tog sal daar altyd maar weinig wees wat dit (volgens waarheid) sal aanneem. Maar steeds meer mense sal afvallig word wie se geloof slegs maar `n vormgeloof was, en wat nog slegs `n geringe aansporing het om dit te verwerp as daar `n geloofsbeslissing van hulle verlang word.

Dit is maar `n klein kudde wat `n lewende geloof het en in die hart die verbinding met My herstel. Dit is maar weinig mense wat met My omgang het soos kinders met hulle Vader. En hulle sal ook altyd My sigbare hulp ervaar as hulle in nood raak deurdat hulle openlik vir My opkom, want hulle is van binne oortuig en het dus ook `n lewende geloof. Maar hulle getal sal nie baie groter word nie.

En die geloofstryd wat oral gevoer word en wat in sy begin ook al oral herkenbaar is, sal die aantal gelowiges nog verklein. Want dan sal baie bereid wees om My op te gee terwille van aardse gewin, maar die moed om vir My te stry, bring hulle nie op nie, omdat die lewende geloof by hulle ontbreek. Sodoende sal die aarde ten laaste nie haar doel meer vervul nie, naamlik om bevorderlik te wees vir die geestelike voltooiing van die siele van die mense. Die gang van die meeste mense oor die aarde is nutteloos, omdat dit nie die rypheid vir die siele oplewer waarvoor hulle op die aarde vertoef nie; maar die ontwikkeling van die geestelike moet deurgaan.    

Daarom moet die aarde weer gereedgemaak word sodat sy `n skolingsplek vir die gees kan bly en kan word, soos wat dit steeds haar bestemming was en is. Daarom loop hierdie verlossingsperiode ten einde en begin daar `n nuwe tydperk. Nuwe skeppings neem die geestelike op wat in sy ontwikkeling gehinder was, wat eers `n oplossing van hierdie skeppings vereis sodat die gebonde geestelike kan vryraak en weer opnuut in `n ander vorm ingepas kan word.

Daarom moet die mense met `n spoedige einde rekening hou en hulle wat op aarde gefaal het, moet opnuut gekluister word in die skeppings op die nuwe aarde. En wanneer mens verwag dat die geestelike houding van die mense op hierdie aarde nog sou kan verander, dat hulle tot `n geloof in Jesus Christus en Sy Verlossingswerk sou kan kom en deur dié geloof `n nuwe lewe sou lei met geestelik gerigte vermoëns en aspirasies, dan sal dit maar net verkeerde gedagtewense bly van enkele mense wat nooit verwesentlik sal word nie. Want My teenstander is aan die stuur met sy mag, en dit het die mense hom self gege. Sy aktiwiteit sal so sterk toeneem dat hy opnuut gebind sal moet word. Dat daar daarom al `n einde moet kom, sodat sy aktiwiteite aan bande gelê word, anders sal geen mens meer salig kan word nie.

En daar is al sedert die begin van hierdie verlossingsperiode op hierdie tyd gewys, en al mag hierdie aankondigings nog so ver weg vir u mense lyk, eendag sal ook die toekoms die teenswoordige tyd word - dit moet steeds weer vir u gesê word. En daarom moet daar ook `n geestelike ommekeer kom, egter nie meer op hierdie aarde nie, maar in `n wêreld van vrede en saligheid. Daar sal `n nuwe ontwikkelingstydperk begin met geestelik hoogstaande mense, wat Ek as geloofsgetrou van hierdie aarde sal wegneem en weer op die nuwe aarde sal terugplaas. Dan het daar `n geestelike ommekeer ingetree en die mense sal weer lewe in vrede en eendrag, in voortdurende verbinding met My, hulle God en Vader, en met die salige wesens in My Ryk. Dan sal die liefde weer op aarde heers en My teenstander sal geen invloed meer kan uitoefen op die mense van die nuwe aarde nie. Hy sal gebind wees vir `n eindelose lang tyd totdat die mense sy kettings self sal losmaak en vir hom sy beïnvloeding opnuut moontlik maak. 

Voor dit sal daar egter `n lang tyd van vrede en saligheid heers.  

AMEN

Die Wys op die Einde. Die Hernieude Kluistering

B D 7493 - 3 Januarie 1960

Dit is voldoende aan u mense verkondig welke tye u tegemoet gaan. U is steeds vermaan en gewaarsku om u lewenshouding daarop in te stel en dit te verander in `n lewenswandel wat vir God welgevallig sal wees. U is altyd gewys op die groot gevaar waarin u siel haar bevind as sy die aardse lewe plotseling sal moet opgee, en ingaan deur die poort van die ewigheid. En die naby synde oordeel is vir u aangekondig, naamlik die geestelike en aardse verandering van die aarde. U is netso opmerksaam gemaak op die hernieude kluistering, asook op die dag van die oordeel. U is gemaan tot ywerige siele-arbeid om die lot van die hernieude kluistering van u af te wend, u het wel daarna geluister en tog glo u nie in alle erns dat die voorspelling `n werklikheid sou kan word nie. 

U leef sonder geloof en u het daarom geen verantwoordelik​heidsgevoel teenoor u siel nie, wat haar in die grootste nood bevind. Maar nog bly daar vir haar ietwat tyd, voldoende om haar nog `n graad van rypheid op te lewer, as dit ernstig nagestreef sou word. Die geloof ontbreek by die mense, selfs die gelowiges koester ligte twyfel as die aangekondigde einde aan hulle verkondig word, selfs die gelowiges wil nie aanvaar wat vir hulle oor die einde gesê word nie, ofskoon dit van Bo geskied. En u moet met u vrye wil gelaat word, want u mag nie tot geloof gedwing word nie. En daarom gaan die dae verby sonder om vir u iets op te lewer, solank u nie uit uself na die geestelike rypheid streef nie.  

Dan egter sal u nie meer twyfel aan wat vir u voorspel word nie, want sodra u uit eie vrye wil geestelik besig is; word alles vir u, ook dit wat u moet glo, tot sekerheid. En daarom kan u ook in oortuiging aan u medemens verkondig hoe laat dit is; en hoe naby die einde is.

Net hy wat self daarvan oortuig is, kan ook met oortuiging praat oor die einde en oor wat die mensdom te wagte staan. Maar weiniges glo egter dat die einde naby is. Hulle herken dit aan die tekens van die tye en hulle is in staat om dit te herken, omdat hulle alles geestelik beskou en daarom ook die tyd van die koms van die einde voorhou. U mense moet almal aan hierdie tekens aandag skenk, wat lank vantevore aangekondig is, want u sal dan ook besef in welke uur u leef en dit sou daarom ook nie moeilik vir u wees om in `n einde te glo en in alles wat met die einde saamhang nie.  

Daar bly vir u almal nie meer baie tyd oor nie, of u dit wil glo of nie. Die gelowige sal egter probeer om nog uit hierdie kennis `n geestelike voordeel te behaal, terwyl die ongelowige ook die laaste tyd onbenut sal laat vir sy siel, wat hom eenmaal bitter sal berou as vir hom nie ook nog die hernieude kluistering beskore is nie. `n Verlossingsperiode lot wat so ontsettend is, dat die mens alles sou wou gedoen het om daarvan te ontkom.  

Daarom word daar ook altyd weer vir hom kennis daaroor geskenk en word aan hom die wete gegee wat daar met die siele gebeur wat te kort skiet in hulle aardse lewe en nie meer in die ryk hierna opgeneem kan word nie, omdat die tyd uitgeloop is. Hierdie kennis moet hulle aanpor tot ywerige siele-arbeid. Baie weinig mense glo egter daaraan en bewyse mag nie vir hulle gegee word nie.  

Daarom loop talryke siele die gevaar dat hulle hulle aardse lewe sal verloor en dat hulle geestelike substansies ook nog tegelykertyd opgelos sal word, en weer `n nuwe ontwikkelingsgang deur die skepping van die nuwe aarde sal moet gaan. Hulle sou nog in die laaste tyd dié gevaar van hulle kon afwend, maar hulle moet vrywillig werk aan hulself. En hulle moet, as hulle dink dat hulle nie kan glo nie, rekening hou met die moontlikheid dat wat aan hulle verkondig word, waar is en daaraan beantwoord, en daarom ook lewe. Want daardeur sou hulle `n aansienlike wins kan bekom vir hulle siele, en sodoende nie verlore gaan as die dag van die oordeel gekom het nie.

AMEN

Hernieude Gevangenskap

B D 6311 - 21 Julie 1955

Wat u mense te wagte staan as u nie waarlik verander nie, kan vir u nie donker genoeg geskilder word nie, want dit oortref al die aardse verwagtinge. En dit is daarom vir u mense so verskriklik, omdat u die reeds verkreë mate van vryheid weer moet afgee, omdat u opnuut gekluister word en u u weer eindelose tye in gevangenskap sal bevind; totdat dieselfde geluk as nou vir u ten deel sal val en u weer as mens oor die aarde sal gaan. 

Maar of u lot nog so erg aan u voorgestel word, u laat u daardeur nie in die war bring nie, en tog sou u daardie lot nog kan ontgaan as u My Woorde ter harte sou wil neem en uself verander nie. Ek verlang slegs die verandering van u wese. Ek verlang slegs dat u mense onder mekaar u gesindheid verander, dat u mekaar help in plaas van bestry en vyandig bejeën; dat die een die ander gelukkig maak en liefde gee in plaas van mekaar kwaad aan te doen en die haat in u te versterk.

En al wil u nie glo wat u te wagte staan nie, tog moet u probeer om uself te verander. Want ook in `n aardse opsig sou `n lewenswandel in liefde al `n gunstige uitwerking hê en u lewe op aarde sou baie makliker wees, omdat u dan oor `n krag sou beskik wat by die liefdelose denkende en handelende mens ontbreek. U moet steeds weer dit wat u te wagte staan, as `n ontsettende belewenis aan uself voorstel, waarvan u self ten offer gaan val. En altyd moet u weer tot liefdeswerke aangespoor word, as u dié verskriklike wil ontgaan. En as dit vir u moeilik is om te glo, dan sou u tog nog `n lewe in liefde kan lei en u sou daarom spoedig sekerheid verkry oor wat u nie wil glo nie, omdat u gees daarom deur die liefde verlig is. En u sou duidelik die onvermydelike gevolg van oortredinge teen die wetlike orde insien, omdat u dan die oorsaak en uitwerking sou kan nagaan by alle gebeure en alle belewenisse. 

Maar wie onverskillig bly vir die vermanings en waarskuwings, die sal dit ondervind wat hy kon afwend en hy sal self die slagoffer van sy eie liefdelose lewenswandel wees. Want alle krag sal hom ontneem word en as kragtelose substansie sal sy siel weer verhard. Die hardste materie sal sy wese weer insluit, en om hiervan vry te kom, is weer `n eindelose lang tyd nodig om ten slotte weer op die selfde vlak aan te kom waarop u uself nou bevind. 

`n Eindelose kringloop sal hom herhaal, tot u uself daaruit bevry deur `n bewustelike strewe na My en u u bewustelik by My sal aansluit. Dan eers is die gang deur die materie vervul en die weg in die geestelike ryk vir u gewaarborg.

En dit sou u nou al kon bereik, as u maar net wil doen wat My wil is, naamlik dat u uself deur liefdeswerke sal vrymaak van alle kettings, dat u sal glo, en die verbinding met My sal soek en herstel juis deur werke van liefde. U kan dit doen solank u uself nog op die aarde bevind en die lewenskrag nog vir u tot beskikking staan, maar u het maar nog baie min tyd daarvoor. Benut die tyd goed en glo in My Woorde. Glo dat `n ontsettende lot op u wag en vermy dié lot bewustelik deurdat u uself sal inspan om korrek en regverdig te lewe, en onselfsugtige naasteliefde te beoefen. Dit is `n dringende waarskuwing wat Ek uit `n met liefde vervulde Hart laat hoor. Bekeer u voordat dit te laat is. Dink aan My en dink aan u naaste in liefde, sodat u vry raak en die komende nie hoef te vrees nie. 

AMEN

Net soos in die Tyd van die Sondvloed

B D 4374 - 13 Julie 1948

Net soos tydens die sondvloed sal dit ook kort voor die einde wees. Die mense sal verslaaf wees aan alle wêreldse genietinge en hulle liggaamlike begeertes en verdorwenhede. Hulle sal `n sedelose en immorele lewenswandel lei en hulle gedagtes nie na Bo keer nie, na Hom Wie Heer is van Hemel en aarde, want hulle sal geen geloof meer hê nie.

Daar sal `n lae geestelike peil wees soos nog nooit bereik is sedert die begin van hierdie ontwikkelingsperiode nie. Want honend en lasterend sal hulle teenoor die weinige gelowiges staan, hulle vyandig behandel en vervolg en alles van hulle weerhou wat hulle vir hulle lewensonderhoud sal nodig hê. Hulle sal egter self swelg en bras, lewe en liefhê, maar hulle liefde sal `n verkeerde, hulle lewenswandel `n valse wees, want dit is duiwelsdienare wat in die laaste tyd die aarde sal bevolk. Maar die ontbinding van die aarde sal aan `n toestand `n einde maak wat geen opwaartse ontwikkeling van die mense meer sal toelaat nie. Dit sal `n tyd van sondigheid wees soos wat daar nie nog erger aan gedink kan word nie. God sal heeltemal verdring word en wie nog in Hom sal glo, sal die mens om die lewe wil bring. Maar hierdie tyd sal God Self beëindig en die laaste dag sal plotseling en onverwags kom, midde in die vreugderoes van die wêreld, waarin die mense van die laaste tyd sal lewe.

Daarom sal `n vroeëre en `n skynbare oplewing te siene wees. Al die wêreldse sal die mense aangebied word. Die verlange na aardse dinge sal oordrewe sterk wees en gewetenloos sal elkeen aan homself verskaf waarna sy sinne verlang. Dit sal `n stryd wees van die sterke teen die swakke, en oorwinnaar sal dié wees sonder enige liefde wat dit vir homself sal toe-eien, wat nie aan hom behoort nie. Want hy het Satan self as weldoener wat hom materieel begunstig en tot verhoogde lewensgenot aanpor.

Die sonde sal die oorhand kry en die oordeel sal losbreek soos niemand dit vermoed nie, want die mense moet van die aardbodem verdelg word as hulle op hierdie trap van ontwikkeling aangekom het, omdat hulle dan ware duiwelsdienare geword het en God totaal verloën. En dan kom die uur van verantwoording vir alle sondaars. Dan kom die dag van die geregtigheid van God. Dan kom die dag van die oordeel vir diegene wat aan God se teenstander behoort en die dag van beloning vir die weinige Godsgetroues wat standhou en aan die versoekings van die wêreld nie ten offer geval het nie. En `n verlossingsperiode sal ten einde geloop het, omdat die mensdom ryp was vir die ondergang, soos dit verkondig is in woord en geskrif.

AMEN

Hernieude Kluistering. Motivering van die Ongewone Openbarings

B D 7875 - 17 April 1961

Op ongewone manier openbaar Ek Myself aan u mense voor die einde, deurdat Ek u kennis laat toekom waaruit u gevolgtrekkings moet maak. Kennis wat tot nou toe van u weerhou was, omdat dit nie vir u sieleheil nodig was nie, omdat daar altyd nog tyd was vir die verandering van u wese en u hierdie verandering ook nog in die ryk hierna ten uitvoer kon bring, ofskoon onder baie moeiliker omstandighede: Maar dit was moontlik om gered te word, solank die tyd nie uitgeloop was wat vir u toegestaan was tot bevryding uit hierdie vorm nie. 

Maar nou loop hierdie tyd ten einde en dit beteken vir u: of u terugkeer na My toe of die hernieude weg deur die skeppings van die aarde. Die kennis van die laasgenoemde is egter tot nou toe van u weerhou, want dit het u maar net aanleiding gegee om onder `n sekere dwang deur die aardse lewe te gaan. Ek oefen egter geen dwang uit terwille van die voleinding nie. Maar nou gaan dit om die laaste vrye beslissing van die mens, dit gaan om verlossing of hernieude kluistering van die siel, omdat `n opwaartse ontwikkeling in die geestelike ryk vir `n lang tyd onmoontlik sal wees na die einde van hierdie aarde. Want die poorte van daardie ryk gaan solank geslote bly totdat daar op die nuwe aarde weer `n toestand ingetree het sodat die mense ook weer onvoltooid van hierdie aarde af kan heengaan, en My erbarmende liefde hulle dan weer sal help om hulle in die hiernamaals te ontwikkel.

Maar voordat hierdie verlossingsperiode ten einde sal loop, pas Ek nog alle middele toe om u te bewaar teen die verskriklike lot van die hernieude kluistering. En daarom gee Ek u mense die kennis welke weg u vroeër gegaan het totdat u u beliggaming as mens op aarde bereik het. 

En daarom is My openbarings ook ongewoon, omdat hierdie kennis by die meeste mense ontbreek. Omdat die lot van die hernieude kluistering egter nou eers vir die mense `n dreigende onheil is, omdat die moontlikheid nog altyd tot nou toe bestaan het om hulle in die ryk hierna te voltooi, as dit op aarde versuim was; was dit ook vir die mense tot nou toe nie nodig dat hulle iets van die vroeër vergane ontwikkelingsgang af weet nie, alhoewel Ek soms tog mense direk kon aanspreek en hulle met hierdie kennis vertroud gemaak het. 

Maar nou het die tyd gekom waarin die mense in die grootste gevaar is, waarin dit vir hulle egter ook moontlik is om dié gevaar uit die weg te ruim as hulle `n verandering ernstig nastrewe. Die kennis van die ontwikkelingsgang, van die hernieude kluistering in die materie, moet hulle aanspoor tot hierdie verandering van wil. En daarom openbaar Ek My ongewoon, daarom stuur Ek `n wete en `n kennis na die aarde toe wat vir die mense `n uitermate seënryke uitwerking kan hê as hulle maar aandag daaraan sal skenk, as hulle My sal aanspreek, (My Stem) op hulle laat inwerk, daaroor nadink en daaraan beantwoordend nou ook hulle lewe lei.

Maar daar is slegs weiniges wat glo wat aan hulle op ongewone wyse vertel word. En tot geloof kan Ek hulle nie dwing nie. Daarom kan Ek ook nie anders as om My deur die mond van mense te openbaar nie, want `n geloof wat afgedwing word, is waardeloos en bring vir die siel geen vooruitgang nie. Maar dit is tog `n belangrike lig wat aan u mense geskenk word, want Ek self openbaar aan u My Verlossingsplan van die Ewigheid. En as u in dié “lig” wil wandel sal u ook met sekerheid die korrekte weg gaan, want al spreek Ek deur die mond van mense, is dit tog `n bewys van My liefde as Ek My Woord regstreeks na die aarde stuur. Dit is `n bewys van My teenwoordigheid of anders gestel: U kan van `n buitengewone barmhartigheidsgawe spreek as u oor dinge onderrig word wat vir die verstandelike kennis van `n mens ontoeganklik is, wat vir u dus nie deur die medemens verklaar kan word, as Ek nie hierdie mens ten minste Self op buitengewone wyse benader nie.   

Slaan daarom ag op My ongewone openbarings, verwerp dit nie as mensewerk nie. Glo dat slegs My liefde Hom aan u wil openbaar omdat Ek u sal wil red voor die einde, omdat Ek aan u almal die lot van die hernieude kluistering sou wil bespaar. Hierdie kluistering is egter onvermydelik as u nie wil glo nie.

AMEN
